
KOZE LEKTI  



SONJE
Chwazi yon liv timoun.

Pale lang ou prefere.

Chwazi 3 aktivite pou ou fè ak yon timoun 
pandan nou ap pataje yon liv.



Chèche

PATI KI GEN 
NAN YON LIV

Tit

Kouvèti 
Avan

Otè

Ilistratè

Kouvèti 
Aryè



Gade liv sa a men kouvèti avan liv la.

Wi, se kouvèti avan an!

Èske ou kapab jwenn kouvèti aryè a? Ki lòt 
pati nan liv la ou konnen?



Nonmen li



Wi, se yon pyebwa. Se yon gwo pyebwa 
mawon. Mwen wè yon zwazo tou...

Pyebwa!

Mwen wè yon flè.



Esplike



Pou ki sa chyen an ap jape?

Mwen wè chyen an chita atè nan kuizin nan, bò 
kote yon bòl vid. Mwen panse li dwe grangou. 
Esplike, sa ede predi ki sa ki pral rive apre!

Nan foto sa a... mwen wè yon chyen ki 
ap jape byen fò nan kuizin nan.



Tankou mwen



Wi! Mwen gen yon soulye mov tou!

Wi, oumenm tou! Ki sa ankò ki sanble? Èske ou 
te janm ale nan yon mache tankou sa ki nan 
paj la?

Èske gen yon bagay nan liv la ki raple ou 
kichòy nan lavi ou? Ki sa li ye?



Santiman



Mwen panse li kontan.

Mwen panse sa tou. Èske se menm santiman li te 
genyen anvan osinon èske se yon bagay nouvo?

Panse sou sa ki fèk pase a. Ki santiman li 
pote?



Mwen ap panse



Sou ki sa ou ap panse? Ki sa mwen ka ede ou 
panse?

Mwen ap panse... pou ki sa li pa kouri lakay 
epi mande èd manman l?

Petèt... kay li lwen osinon manman li al travay.
Kisa ki fè ou panse sa?



Preferans mwen



Ki meyè pati nan liv la jiskaprezan. Ki sa ou 
renmen ladan li?

Mwen renman pati lè ti gason an sote nan ma 
dlo a epi kò li gen labou. Sa amizan!

Sa parèt amizan! Mwen renmen pati lè fanmi 
an ap soupe. Ki sa ankò ou renmen?



Bat men



Mwen wè ... yon tab. Bat men pou mo a. 
Èske nou pare?

Ta / blo. Mwen tande 2 pati. An n bat men 
pou yon lòt mo ki nan foto a...

Pare!



Koute



Wi! “Solèy” ak “sis” kòmanse ak son /s/ 
An n pran yon lòt mo....

Sis!

Mwen wè solèy la. Premye son mwen tande 
nan mo solèy se /s/. Di mwen yon lòt mo ki 
kòmanse ak son /s/ 
.

